
ტელევიზია  
09.08.2016
არხი: 	 ტვ პირველი
გადაცემა: საქმიანი დილა TV1
შრომითი ხელშეკრულებების ტოტალური შემოწმება ამ ეტაპზე დღის წესრიგში არ დგას - ამის შესახებ განცხადება ჯანდაცვის სამინისტროს შრომის და დასაქმების პოლიტიკის დეპარტამენტის უფროსმა, ელზა ჯგერენაიამ გააკეთა. როგორც მან განაცხადა, მთავრობა შრომითი უსფრთხოების და ჯანმრთელობის დაცვის შესახებ კანონპროექტზე მუშაობს. მის შემუშავებას საქართველოს ევროკავშირთან გაფორმებული ასოცირების ხელშეკრულება ავალდებულებს.
http://mediamonitoring.ge/mms/includes/video/video.php?id=3828782
--- 

[bookmark: _GoBack]08.08.2016
არხი:იმედი 
გადაცემა: ქრონიკა20:00
"ცხოვრება გრძელდებ" იმ კომპანიებს რომლებიც საპენსიო ასაკის ადამიანებს დაასაქმებს გაადსახადები შეუმცირდებათ. რა ფიქრობს ხალხი ამ სამთავრობო პროგრამაზე
http://mediamonitoring.ge/mms/includes/video/video.php?id=3828376
კავკასია-დღეს 20:30-http://mediamonitoring.ge/mms/includes/video/video.php?id=3828424
ტაბულა ტვ - ფოკუსი 19:00
http://mediamonitoring.ge/mms/includes/video/video.php?id=3828348
ტვ პირველი - ბიზნეს კონტრაქტი 18:30-
http://mediamonitoring.ge/mms/includes/video/video.php?id=3828254
--- 

08.08.2016
არხი: 	 ტვ პირველი
გადაცემა: ბიზნეს კონტრაქტი 15:00
მომავალი წლიდან შრომითი უსაფრთხოების ნორმები გამკაცრდება. მთავრობა შრომითი უსაფრთხოებისა და ჯანმრთელობის დაცვის შესახებ კანონპროექტზე მუშაობს, მაგრამ დოკუმენტი ჯერჯერობით საჯარო არ არის. რატომ გახდა საჭირო ამ კანონპროექტის შემუშავება. შრომით უსაფრთხოებასთან დაკავშირბული რა ნორმების დაცვა მოუწევს ბიზნესს და ასევე, გააკონტროლებს თუ არა შრომის ისნპექცია დასაქმებულსა და დამსაქმებელს შორის გაფორმებულ შრომით ხელშეკრულებას. ჯანდაცვის სამინისტროს შრომის და დასაქმების პოლიტიკის დეპარტამენტის უფროს ელზა ჯგერენაიას განცხადებით, შრომითი ხელშეკრულბების ინსპექტირება მომავლის საკითხია და ამ ეტაპზე დღის წესრიგში არ დგას. როგორც ელზა ჯგერენაიამ "ბიზნესკონტრაქტს“ განუცხადა, მთავრობა შრომითი უსაფრთხოების და ჯანმრთელობის დაცვის შესახებ კანონპროექტზე მუშაობს.
http://mediamonitoring.ge/mms/includes/video/video.php?id=3827736
--- 

ინტერნეტი
09.08.2016	
მედიასაშუალება:  http://commersant.ge/?m=5&news_id=40295&cat_id=5
"პენსიონერების დასაქმების პროგრამისთვის დახარჯული თანხები წყალში გადაყრილი იქნება" - ეკონომისტები ხელისუფლების ახალ პროგრამას სკეპტიკურად უყურებენ
მმართველი კოალიციის ახალ პროექტს, რომელიც პენსიონერების დასაქმებას ითვალისწინებს, ეკონომისტები სკეპტიკურად უყურებენ. სპეციალისტების განცხადებით, პრემიერის მიერ დაანონსებული პროგრამა ძირითადად წინასაარჩევნო პიარს ემსახურება. „ქართულმა ოცნებამ“ პირველი წინასაარჩევნო დაპირება 2 დღის წინ გააჟღერა. მმართველი ძალა ახალ პროგრამაზე მუშაობს, რომელიც პენსიონერების დასაქმებაზეა ორიენტირებული. მიუხედავად იმისა, რომ საქართველოში 2015 წლის მონაცემებით, უმუშევართა ყველაზე მაღალი მაჩვენებელი 20-დან 24-წლამდე ასაკობრივ ჯგუფშია დაფიქსირებული, „ქართულმა ოცნებამ“ ერთ-ერთ ყველაზე მრავალრიცხოვან და პოლიტიკურად აქტიურ ელექტორატზე გააკეთა აქცენტი და დასაქმება პენსიონერებს შესთავაზა. ეკონომიკის ექსპერტი ეკა გეგეშიძე ფიქრობს, "ქართული ოცნების" მიერ წამოწყებულ პროექტში დახარჯული თანხები გადაყრილი იქნება. მისი თქმით, სახელმწიფო 60-65 წლის ასაკის ადამიანების დასაქმებაზე კი არა, მათი შვილების და შვილიშვილების უკეთეს მომავალზე უნდა ზრუნავდეს. ეკონომისტი მიიჩნევს, რომ იდეა კარგია, თუმცა, ის რეალობაში ვერ იმუშავებს. გეგეშიძის აინტერესებს, რა სისტემით განხორციელდება პროგრამა. ამის პარალელურად გეგეშიძე ამბობს, რომ ის ბევრ ხანშიშესულ ადამიანს იცნობს, ვინც კომპიუტერულ პროგრამებსაც და უცხო ენებსაც ფლობს, თუმცა, ისინი დაუსაქმებლები არიან. მისი განმარტებით, თუ ასეთ ხალხს ბაზაში მოძებნიან და მათ დასაქმებას შეეცდებიან, ძალიან კარგი იქნება. „მათი გამოცდილება ძალიან ღირებულია. თუმცა, თუ შექმნიან მათი გადამზადებისთვის სპეციალურ პროგრამებს, ამ მიმართულებით გაწეული ხარჯი ჰაერში გადაყრილი იქნება“,- აცხადებს ეკა გეგეშიძე. ეკონომიკის ექსპერტი არ გამორიცხავს, რომ ეს იდეა სახელმწიფოს მხრიდან ერთგვარი წინასააარჩევნო დაპირება და პიარი იყოს, თუმცა, იმასაც აღნიშნავს, რომ ბოლო პერიოდში სახელმწიფო გააქტიურდა მოსახლეობის დასაქმების საკითხების მიმართულებით. „ქართული ოცნების“ დაანონსებულ პროგრამას პენსიონერთა ხმების მიზიდვის გზად აფასებს „ეკონომიკური პოლიტიკის ექსპერტთა ცენტრის" ხელმძღვანელი ირაკლი მაკალათია. მისი თქმით, დღეს პენსიონერთა რიცხვი 800 000-ზე მეტია, მათ შორის ასაკით პენსიონერების რიცხვი 700 000-ზე მეტს შეადგენს. მაკალათია ამბობს, რომ ასეთი პოლიტიკური დაპირება მიმართულია იმისკენ, რომ ამ კატეგორიის ამომრჩევლებისგან ხმები მიიღონ. მაკალათიას თქმით, პრემიერს არ შემოუთავაზებია გეგმა, თუ როგორ და რა სისტემით აპირებს მთავრობა პენსიონერების დასაქმებას. „აღნიშნული პროგრამა ძალიან ჰგავს „ნაციონალური მოძრაობის" დროს (2005-20006 წლებში) არსებულ დასაქმების პროგრამას, რომლის ფარგლებშიც დასაქმებული თითოეული მოქალაქე 200-300 ლარს იღებდა. მაშინაც ეს იყო პოლიტიკური დაკვეთა. მსგავსი ტიპის პროგრამები ყველანაირი ტიპის გათვლებს მოკლებულია"-აცხადებს მაკალათია. მისივე შეფასებით, სახელმწიფო არ უნდა ქმნიდეს დასაქმების ადგილებს, ამას კერძო სექტორი უნდა აკეთებდეს. მაკალათია ამბობს, რომ სახელმწიფოს მხრიდან მოსახლეობისთვის გარკვეული სახის სერვისების მიწოდების საკუთარ თავზე აღება, დანაშაულია. პენსიონერების დასაქმების შესახებ პროგრამაზე საქართველოს პრემიერ-მინისტრმა გიორგი კვირიკაშვილმა ჟურნალისტებს რაჭაში განუცხადა. ეს არის პენსიონერების დასაქმების პროგრამა, რომელიც გულისხმობს საგადასახადო შეღავათებს იმ კომპანიებისთვის, რომელიც პენსიონერებს დაასაქმებს. "ეს არავითარ შემთხვევაში არ გულისხმობს არც პენსიის და არც სოციალური შეღავათების მოხსნას. ეს არის დამატებით შემოსავალი იმისთვის, რომ ბევრმა ადამიანმა, რომელსაც აქვს ძალიან საინტერესო გამოცდილება და პოტენციალი, თუნდაც მცირე მასშტაბით გამოიყენოს ეს და შესძინოს თავისი გამოცდილება ახალგაზრდა თაობას. ამ პროგრამას ერქმევა"ცხოვრება გრძელდება" და ალბათ, უახლოეს დღეებში იქნება მისი პრეზენტაცია",- განაცხადა პრემიერმა. მოგვიანებით ფინანსთა მინისტრმა ნოდარ ხადურმა განმარტა, რომ პროექტი განკუთვნილი იქნება იმ პენსიონერებისთვის, რომლებსაც ყველაზე მეტად უჭირთ. ამ საკითხზე აზრი „კომერსანტმა“ ბიზნესის წარმომადგენლებსაც ჰკითხა, რომლებმაც პენსიონერების დასასაქმებლად მზადყოფნა გამოთქვეს.
--- 

09.08.2016	
მედიასაშუალება:  http://2030.news/index.php?newsid=11795

სოფელ ზვარეში ჩინურ კომაპანიაში დასაქმებული ასამდე მუშა გაიფიცა
ხარაგაულის რაიონის სოფელ ზვარეში ჩინური კომაპანიის მიერ დასაქმებული ასამდე მუშა გაიფიცა.გაფიცულების თქმით, კომპანიიდან რამდენიმე თანამშრომელი უმიზეზოდ გაათავისუფლეს. გარდა ამისა დასაქმებულებს პრეტენზიები აქვთ სამუშაო პირობებთან დაკავშირებით. მათი თქმით, გაუმართავი სამუშაო ტექნიკის გამო ხშირად ირღვევა უსაფრთხოების ზომები. ხარაგაულში ერთ-ერთი ჩინური კომპანია რკინიგზის მაგისტრალის გვირაბს აშენებს.
--- 

08.08.2016	
მედიასაშუალება:  http://commersant.ge/?m=5&news_id=40264&cat_id=5

„ქართული ოცნების“ პირველი წინასაარჩევნო დაპირება - დასაქმება პენსიონერებს
„ქართულმა ოცნებამ“ პირველი წინასაარჩევნო დაპირება გააჟღერა. მმართველი ძალა ახალ პროგრამაზე მუშაობს, რომელიც პენსიონერების დასაქმებაზეა ორიენტირებული. მიუხედავად იმისა, რომ 2016 წლის საპარლამენტო არჩევნებში მონაწილე პარტიათა უმრავლესობას საკუთარი წინასაარჩევნო პროგრამა უკვე წარდგენილი აქვს, მმართველ ძალას ამ დრომდე პროგრამის პრეზენტაცია არ გაუკეთებია. საარჩევნო პროგრამის პირველი დეტალი გუშინ გახმაურდა - „ქართულმა ოცნებამ“ ერთ-ერთ ყველაზე მრავალრიცხოვან და პოლიტიკურად აქტიურ ელექტორატზე გააკეთა აქცენტი. იმ ფონზე, როდესაც დიდი ბრიტანეთის ბედი BREXIT-ის პროცესში წორედ ასაკოვანი ადამიანების არჩევანმა განსაზღვრა, „ქართული ოცნების“ აქცენტები მეტ-ნაკლებად გასაგებია. ახალი პროგრამა ერთ-ერთი ნაბიჯია, რითიც „ქართული ოცნება“ 700 ათასამდე პენსიონერის საარჩევნო ხმის მოპოვებას ეცდება. როგორც გუშინ პარტია „ქართული ოცნება-დემოკრატიული საქართველოს“ ლიდერმა გიორგი კვირიკაშვილმა რაჭაში სტუმრობისას განაცხადა, პენსიონერების დასაქმების პროგრამა გულისხმობს საგადასახადო შეღავათებს იმ კომპანიებისთვის, რომელიც დაასაქმებს პენსიონერებს. „ეს არავითარ შემთხვევაში არ გულისხმობს არც პენსიის და არც სოციალური შეღავათების მოხსნას. ეს არის დამატებით შემოსავალი იმისთვის, რომ ბევრმა ადამიანმა, რომელსაც აქვს ძალიან საინტერესო გამოცდილება და პოტენციალი, თუნდაც მცირე მასშტაბით გამოიყენოს ეს და შესძინოს თავისი გამოცდილება ახალგაზრდა თაობას“,- განაცხადა გიორგი კვირიკაშვილმა. მისივე თქმით, პროგრამას ერქმევა "ცხოვრება გრძელდება". მისივე ინფორმაციით, უახლოეს დღეებში იქნება პროექტის პრეზენტაცია, რომელზეც მუშაობენ შრომის, ჯანმრთელობისა და სოციალურ საკითხთა სამინისტრო და ასევე ფინანსთა სამინისტრო.  „დარწმუნებული ვარ, ამ პროგრამით ძალიან მნიშვნელოვანი საქმე გაკეთდება, ვინაიდან ბევრ ადამიანს მიეცემა ცხოვრების ხალისი და ვფიქრობთ, ის პოტენციალი, რომელიც უფროს თაობაშია შესაძლებელია უფრო კარგად გამოვიყენოთ",- განაცხადა პრემიერმა. „კომერსანტი“ აღნიშნულ საკითხზე მუშაობას გააგრძელებს და ბიზნესმენებისა და ეკონომიკის ექსპერტებს აზრს მოგვიანებით შემოგთავაზებთ.

ქართველი ბიზნესმენები მზად არიან, პენსიონერები დაასაქმონ
ქართველი ბიზნესმენები მზად არიან, პენსიონერები დაასაქმონ. კერძო სექტორის წარმომადგენლები აცხადებენ, რომ ასაკოვან ადამიანებში სერიოზული პროფესიონალების მოძებნა შეიძლება. ასე ეხმაურებიან „კომერსანტთან“  ბიზნესის წარმომადგენლები „ქართული ოცნების" ახალ პროგრამას, რომელიც სპეციალურად პენსიონერებზეა გათვლილი. ეს არის პენსიონერების დასაქმების პროგრამა, რომელიც გულისხმობს საგადასახადო შეღავათებს იმ კომპანიებისთვის, რომლებიც პენსიონერებს დაასაქმებენ. „კომერსანტი" შეეცადა გარკვია, როგორ უყურებს პრემიერ-მინისტრის ინიციატივას ქართული ბიზნესი, რამდენად მზად არიან ქართველი მწარმოებლები სამსახურში პენსიონერები აიყვანონ და ზოგადად, დააკმაყოფილბენ თუ არა ასაკოვანი ადამიანები იმ თანამედროვე მოთხოვნებს, რაც დღეს კომპანიებშია დანერგილი, მათ შორის ტექნოლოგიების განვითარების მიმართულებით? დეველოპერული კომპანია „არქი ჯგუფის" დამფუძნებლის ილია წულაიას განცხადებით, პროგრამა გარკვეულ სფეროებში იმუშავებს და გარკვეულ სფეროებში არა. შედეგად, ბიზნესმენებს საგადასახადო შეღავათების არსებობის შემთხვევაში ასაკოვანი ადამიანების დასაქმების ინტერესი კიდევ უფრო ექნებათ. მისი თქმით, „არქი ჯგუფს" ასაკობრივი შეზღუდვა ახლაც არ აქვს, აღნიშნული პროგრამის ამოქმედების შემდეგ კი მზად არის კიდევ უფრო მეტი პენსიონერი დაასაქმოს. წულაია აქვე განმარტავს, რომ არის სფეროები, სადაც რთული იქნება ასაკოვანი ადამიანების სამსახურში აყვანა, ერთ-ერთი ასეთი, დეველოპერული ბიზნესია. „პენსიონერებს გაუჭირდებათ იგივე საბანკო სფეროში, მარკეტინგში და მენეჯმენტში მუშაობა. რაც შეეხება დეველოპერულ ბიზენსს, მცირე ვაკანსიები იქნება. ფინანსებში და ბუღალტერიაში ალბათ შესაძლებელი იქნება მათი რესურსების გამოყენება"-აცხადებს წულაია. ღვინის მწარმოებელი კომპანია „თელავის ღვინის მარანის" სამეთვალყურეო საბჭოს თავმჯდომარე ზურაბ რამაზაშვილი განმარტავს, რომ მის კომპანიაში ასაკობრივი ბარიერები არც ახლა არსებობს და არც შემდეგ იარსებებს. რამაზაშვილი აცხადებს, რომ მისთვის მნიშვნელოვანი და განმსაზღვრელია პროეფსიონალიზმი და არა ასაკი. რაც შეეხება თავად პროგრამას და პრემიერის ინიციატივას, რამაზაშვილი ამბობს, რომ კომპანიითვის ეს როგორც ფინანსურად, ისე ადამიანური თვალსაზრისით მომგებიანი იქნება. „ადამიანი,რომელიც მთელი ცხოვრება მუშაობდა, გარკვეული პერიოდის შემდეგ უსარგებლო ხდება. ეს კი საკმაოდ რთულია. ეს პროგრამა კარგია, ამით ჩვენ საზოგადოების გარკვეული ნაწილის დაფასებას შევეცდებით"-აცხადებს რამაზაშვილი. საკონსერვო საწარმო "ჯიამ გრუპის" ხელმძღვანელი რევაზ გოგიტიძე ამბობს, რომ პენსიონერები კომპანიას ახლაც დასაქმებულები ჰყავს და ისინი წარმოებაში პროდუქციის დახარისხების მიმართულებით მუშაობენ . მიუხედავად ამისა, გოგიტიძე განმარტავს, რომ არიან გამოცდილი ადამიანები, ვინც ასაკის გამო სახლში ზის, ასეთი ადამიანების მოძებნა და გამოყენება კი შესაძლებელია. მითუმეტეს, თუ ამით კომპანიაც შეღავათებს მიიღებს. „პროფესორების ხარისხი აქვთ და სახლში სხედან. ასეთი ხალხი უამრავია"-აცხადებს გოგიტიძე. ყავის მწარმოებელი კომპანია „ჩერის“ გენერალური დირექტორი ირაკლი ლომთათიძეც აცხადებს, რომ თუ საგადასახადო შეღავათები ამოქმედება, შესაძლოა, ამ პროგრამამ გაამართლოს და ის ბევრი კომპანიისთვის საინტერესოც გახდეს. მისი თქმით, კომპანია რაც უნდა ტექნოლოგიურად დახვეწილი იყოს, ყოველთვის იარსებებს ისეთი ვაკანსიები, რომლებზე მუშაობასაც პენსიონერი ადამიანი აუცილებლად შეძლებს. „მაგალითად, შეფუთვა, პროდუციის ყუთებში ჩალაგება და ასე შემდეგ“-აცხადებს ლომთათიძე. პენსიონერების დასაქმების შესახებ პროგრამაზე საქართველოს პრემიერ-მინისტრმა გიორგი კვირიკაშვილმა ჟურნალისტებს გუშინ რაჭაში განუცხადა. "ეს არავითარ შემთხვევაში არ გულისხმობს არც პენსიის და არც სოციალური შეღავათების მოხსნას. ეს არის დამატებით შემოსავალი იმისთვის, რომ ბევრმა ადამიანმა, რომელსაც აქვს ძალიან საინტერესო გამოცდილება და პოტენციალი, თუნდაც მცირე მასშტაბით გამოიყენოს ეს და შესძინოს თავისი გამოცდილება ახალგაზრდა თაობას. ამ პროგრამას ერქმევა "ცხოვრება გრძელდება" და ალბათ, უახლოეს დღეებში იქნება მისი პრეზენტაცია. ამაზე მუშაობენ შრომის, ჯანმრთელობისა და სოციალურ საკითხთა სამინისტრო და ასევე ფინანსთა სამინისტრო. დარწმუნებული ვარ, ამ პროგრამით ძალიან მნიშვნელოვანი საქმე გაკეთდება, ვინაიდან ბევრ ადამიანს მიეცემა ცხოვრების ხალისი და ვფიქრობთ, ის პოტენციალი, რომელიც უფროს თაობაშია შესაძლებელია უფრო კარგად გამოვიყენოთ",- განაცხადა პრემიერმა.

”პენსიონერს დასაქმება კი არა, ღირსეული პენსია სჭირდება”
”სახელმწიფო ანიავებს დოვლათს, რომელიც შეიძლებოდა უფრო ეფექტიანად გამოეყენებინათ” ეკონომისტები პრემიერ-მინისტრის დაპირებაში, რომელიც პენსიონერების დასაქმებას გულისხმობს, ეკონომიკურ საფუძველს გამორიცხავენ და აღნიშნულ განცხადებაში წმინდა პოლიტიკურ მოტივაციას ხედავენ. თავად პენსიონერებისთვის კი გაუგებარია, მრავალწლიანი სამუშაო გამოცდილების შემდეგ, რატომ სთავაზობს მთავრობა ასეთ არაადეკვატურ სიახლეს.  ეკონომისტ აკაკი ცომაიას განცხადებით, მთავრობა მსგავსი ქმედებებით რესურსებს არასწორად ხარჯავს. პენსიონერების დასაქმების პროგრამა კი პენსიონერების ხმების საარჩევნოდ მოპოვების აშკარა მცდელობაა:  ”ცალსახად, ეს არის პოპულისტული განცხადება და უკავშირდება არჩევნებს. მას არანაირი ეკონომიკური შინაარსი არ გააჩნია. მეორე: ყველაფერი, რაც კეთდება სახლმწიფო ეგიდით ან სახელმწიფო პროგრამით, კეთდება გადასახადების გადამხდელთა ხარჯზე, რომლებიც საზოგადოებაში რეალურ პროდუქტს ქმნიან. ეს ნიშნავს იმას, რომ იმ დოვლათს, რომლიც შეიძლებოდა უფრო ეფექტიანად გამოეყენებინათ და მოხმარებოდა პროფესიონალი ადამიანების დასაქმებას მომავალში, ინვესტიციებს - საქართველოს მთავრობა ანიავებს. მესამე: რატომ არის ამ შემთხვევაში პენსიონერები ხაზგასმით გამორჩეული? გარკვეულწილად, ადგილი აქვს დისკრიმინაციას, რადგან ვიღაც ან ადამიანების რაღაც კატეგორია, ჯგუფი, გარკვეული პრეფერენციებისა და პრივილეგიების ქვეშ ექცევა. მათ გააჩნიათ გარკვეული შეღავათები და პროგრამა გულისხმობს მათთვის სპეციალურ დასაქმების ღონისძიებებს. ისევ და ისევ, ამ განცხადებას ერთი კონკრეტული ამოცანა აქვს: ადამიანების გარკვეული ჯგუფის, ანუ სპეციალური ინტერესების მქონე ჯგუფისთვის მაამებლური შინაარსის მქონე განცახდების გაკეთება და მათი გულის მოგება, რათა არჩევნებში მიიღოს კონკრეტულმა პარტიამ ხმა” - აღნიშნავს აკაკი ცომაია.  პოლიტოლოგი გია ხუხაშვილი პრემიერ-მინისტრის განცხადებას ცინიკურ შეთავაზებად აფასებს: ”საკმაოდ ცინიკურად ჟღერს ეს შეთავაზება. კვირიკაშვილს და ხელისუფლებას, როგორც ჩანს, მიაჩნია, რომ პენსიონერებს დასაქმების პრობლემა აქვთ. ადამიანი მთელი ცხოვრება იმისთვის მუშაობდა, რომ სიბერეში დაისვენოს და სოციალურად უზრუნველყოფილი იყოს. საპენსიო ასაკში დასაქმება წყალობა ნამდვილად არ არის. პენსიონერს დასაქმება კი არა, ღირსეული პენსია სჭირდება, რათა ღირსეულად იარსებოს. ეს არის სახელმწიფოს მოვალეობა. პენსიონერებისთვის სამუშაო ადგილების შექმნის შესახებ განცხადება მაშინ, როდესაც ყველა გამოკითხვის შდეგების მიხედვით, ამ ქვეყანაში 60% - ზე მეტს, ახალგაზრდებს განსაკუთრებით, განცდა აქვს რომ ისინი არიან უმუშევბრები - ძალიან ცინიკურად ჟღერს. ვერც წარმომედგინა, ვერც დავუშვებდი, რომ ასეთი იაფფასიანი წინასაარჩევნი დაპირება კვირიკაშვილის პირიდან შიძლებოდა ამოსულიყო”, - აცხადებს გია ხუხაშვილი და იმ ალტერნატიულ ქმედებებს განიხილავს, რომლებიც პენსიონერების საკეთილდღეოდ უნდა განხორციელდეს: ”გასაგებია, რომ პრემიერს მოტივად ჰქონდა, პენსიონერების გული მოეგო და საარჩევნოდ ხმები მოეპოვებინა. ამ კუთხით ორი ნაბიჯი უნდა გადაიდგას: პენსია უნდა იყოს სიღარიბის ზღვარზე მეტი , საარსებო მინიმუმზე მეტი და მეორე: დასაქმდნენ არა პენსიონერები, არამედ მათი შვილები და შვილიშვილები. ჩვენთან ოჯახში როგორ ხდება - შვილი და შვილიშვილი თუ დასაქმებულია არც პენსიონერს აქვს მერე პრობლემა. ეს არის სწორი, ჯანსაღი დაპირება და არა ის, რაზეც ახლა გველაპარაკებიან”, - ამბობს გია ხუხაშვილი.  78 წლის პენსიონერი, ნათელა მამულაშვილი თვლის, რომ ამ ასაკში ის უკვე მუშაობს ვერ შეძლებს. ამ და სხვა მიზეზების გამო პენსიონერი პრემიერ-მინისტრის განცხადებას აკრიტიკებს:  ”მუშაობის 39–წლიანი სტაჟი მაქვს. ახლა კიდევ მუშაობა როგორ უნდა შევძლო? სამუშაო კი არ უნდა შემოგვთავაზონ, პენსია უნდა გაგვიზარდონ ან დახმარებები დაგვიმატონ. ჩემი აზრით, პენსია სამუშაო გამოცდილების მიხედვით უნდა გვენიშნებოდეს. ის, ვინც მთელი ცხოვრება დიასახლისი იყო და მე, რომელიც თითქმის 40 წელს ვმუშაობდი, ერთსა და იმავე თანხას არ უნდა ვიღებდეთ. საერთოდ, ამდენი ახალგაზრდაა უმუშევარი, ამდენი პრობლემები აქვთ და იმათ მიხედოს მთავრობამ”, - ამბობს პენსიონერი. გია ხუხაშვილის თქმით, პენსიონერებისთვის ახალი შეთავაზების მსგავსი პრეცენდენტი ქვეყანაში არ უნდა ხდებოდეს: ”ნორმალურ ქვეყანაში ასეთი რამ გამორიცხულია. იგივე ევროპის ქვეყნებში, პენსიონერს თავისი სიცოცხლის განმავლობაში იმდენი აქვს გამომუშავებული, იმდენად კარგად არის გადაზღვეული სოციალურად, რომ იქ ელოდებიან პენსიაზე გასვლას და ამის შემდეგ იწყებენ მოგზაურობას, თავისუფალ ცხოვრებას. მათ თავისი შრომითი ბიოგრაფიით დაიმსახურეს, რომ ჰქონდეთ ღირსეული სიბერე. ღირსეული სიბერე არ არის სადღაც ღამის დარაჯად მუშაობა რასაც, ფაქტობრივად, დღეს კვირიკაშვილი პენსიონერებს სთავაზობს”, - აღნიშნავს გია ხუხაშვილი და პრემიერ-მინისტრს კიდევ ერთხელ მოუწოდებს პენსიონერები ღირსეული პენსიით უზრუნველყოს:  ”მე მინდა პრემიერ-მინისტრს ვუთხრა, რომ პენსიონერს დასაქმება კი არა, ღირსეული პენსია სჭირდება. ეს სახელმწიფოს ვალდებულებაა. მისი ვალდებულებაა ,რომ პენსიონერს მისცეს დამსახურებული დასვენების საშუალება. რა არის ეს, რა შეთავაზებაა, ვინ ურჩია, როგორ მოუვიდათ თავში, ჩემთვის წარმოუდგენელია” - ამბობს გია ხუხაშვილი.

როდიდან დაიწყება შრომითი ხელშეკრულების ინსპექტირება
მომავალი წლიდან შრომითი უსაფრთხოების ნორმები გამკაცრდება. მთავრობა შრომითი უსაფრთხოებისა და ჯანმრთელობის დაცვის შესახებ კანონპროექტზე მუშაობს, მაგრამ დოკუმენტი ჯერჯერობით საჯარო არ არის. რატომ გახდა საჭირო ამ კანონპროექტის შემუშავება. შრომით უსაფრთხოებასთან დაკავშირბული რა ნორმების დაცვა მოუწევს ბიზნესს და ასევე, გააკონტროლებს თუ არა შრომის ისნპექცია დასაქმებულსა და დამსაქმებელს შორის გაფორმებულ შრომით ხელშეკრულებას. ჯანდაცვის სამინისტროს შრომის და დასაქმების პოლიტიკის დეპარტამენტის უფროს ელზა ჯგერენაიას განცხადებით, შრომითი ხელშეკრულბების ინსპექტირება მომავლის საკითხია და ამ ეტაპზე დღის წესრიგში არ დგას. როგორც ელზა ჯგერენაიამ “ბიზნესკონტრაქტს“ განუცხადა, მთავრობა შრომითი უსაფრთხოების და ჯანმრთელობის დაცვის შესახებ კანონპროექტზე მუშაობს. მის შემუშავებას საქართველოს ევროკავშირთან გაფორმებული ასოცირების ხელშეკრულება ავალდებულებს, მაგრამ პირველ ეტაპზე მხოლოდ შრომითი უსაფრთხოების პირობების შემოწმება მოხდება, რასაც საპილოტე რეჟიმში შრომის ინსპექცია ახლაც ახორციელებს, მაგრამ ამ ეტაპზე მხოლოდ რეკომენდაციის უფლება აქვს და არა – ჯარიმა-სანქციების დაკისრების. მისი ვარაუდით, კანონპროექტის დამტკიცება სავარუდოდ, ახალ პარლამენტს უკვე 2017 წელს მოუწევს და ბიზნესს მიეცემა 1-დან 1.5 წლამდე იმისთვის, რომ დაიცვას კანონით განსაზღვრული შრომითი უსაფრთხოების მინიმალური წესები, რის შემდეგაც მიიღებენ ორჯერ გაფრთხილებას, შემდეგ კი დაეკისრებათ შესაბამისი ჯარიმები, მაგრამ ოდენობა ჯერ განსაზღვრული არ არის. როგორც ელზა ჯგერენაია ამბობს, კანონპროექტზე მუშაობისას ჯანდაცვის სამინისტრო დიდი ბრიტანეთის, ლატვიის და ესპანეთის სანქცირების მექანიზმებს გაეცნო. რაც შეეხება უშუალოდ შრომითი ხელშეკრულებების შემოწმების პროცესს, ჯანდაცვის სამინისტროს შრომის და დასაქმების პოლიტიკის დეპარტამენტის უფროსი აცხადებს, რომ ეს კიდევ უფრო შორი მომავლის, მაგრამ გარდაუვალი საკითხია. “ეს არის შემდგომი ეტაპი. შრომის ხელშეკრულებების ინსპექტირება ამ ეტაპისთვის ნამდვილად არ დგას დღის წესრიგში, თუმცა შემიძლია ვთქვა, რომ ტრეფიკინგის კუთხით შრომის ხელშეკრულებებს ვითხოვთ ადგილზე, რომ მოხდეს იდენტიფიცრება აქვს თუ არა დასაქმებულს წვდომა შრომით ხელშეკრულებაზე, რათა გამოირიცხოს რაიმე ნიშანი, რომელიც დაკავშირებულია იძულებით შრომასა და რაიმე ექსპლუატაციასთან. ამ მიზნით, შრომის ინსპექტორები ყოველგვარი გაფრთხილების გარეშე შედიან კომპანიებში და საბედნიეროდ, აქ სტატისტიკა ნულია. რაც შეეხება უშუალოდ შრომის ხელშეკრულებების შემოწმებას, ტოტალური შემოწმება ამ ეტაპზე არ იგეგმება. მას სჭირდება საკანონმდებლო ცვლილებები. მინდა აღვნიშნო ისიც, რომ შრომის ინსპექცია ბიზნესს პროდუქციის საზღვარგარეთ გატანაშიც ეხმარება. DCFTA-ს ფარგლებში აღებულ ვადებულებებში კონკრეტული ჩანაწერია, რომლის თანახმად, კომპანიები შრომის სტანდარტებს უნდა აკმაყოფილებდნენ“, – განაცხადა ჯგერენაიამ. ჯანდაცვის სამინისტროს შრომის და დასაქმების პოლიტიკის დეპარტამენტის უფროსს „ბიზნესკონტრაქტმა“ დაუსვა კითხვა – ხომ არ დააფრთხობს ამ ვადებში ამ კანონის ამოქმედება ინვესტორებს და ხომ არ დაუკარგავს ქვეყანას საინვესტიციო მიმზიდველობას. ის ირწმუნება, რომ – არა და მაგალითად შრომის კოდექსი მოჰყავს: “ამბობდნენ, რომ ახალი შრომის კოდექსი ინვესტიციებს შეამცირებდა, მაგრამ ასე არ მოხდა“, – აცხადებს ჯგერენაია. “ინვესტორები და სხვათა შორის, აზიელი ინვესტორები მოდიან ჯანდაცვის სამინისტროში და აინტერესებთ, არსებობს თუ არა ინსპექტირება და მოხარულები არიან, როცა იგებენ, რომ არსებობს და სრულად ამოქმედების შემთხვევაში, მზად არიან ჩაერთონ. რატომ? – მათ იციან, რომ ევროპულ ბაზარზე წვდომისთვის ერთ-ერთი უმნიშვნელოვანესია შრომის სტანდარტის დაცვა“, – აღნიშნა ჯგერენაიამ. უნდა აღინიშნოს ისიც, რომ როგორც ჯანდაცვის სამინისტროს შრომის და დასაქმების პოლიტიკის დეპარტამენტის უფროსმა „ბიზნესკონტრაქტს“ უთხრა, სამინისტრო გეგმავს შრომითი უსაფრთხოების საკითხებზე გამოცდილების გაზიარების მიზნით, ქართულ ბიზნესს შეახვედროს მსხვილი საერთაშორისო კომპანიების მენეჯერები. პირველ ეტაპზე კი, დაგეგმილია „კოკა კოლა“ პრეზიდენტის ან გენერალური დირექტორის საქართველოში ვიზიტი. ამასთან, მართალია, ახლა დღის წესრიგში არ დგას, მაგრამ როცა უკვე შრომის ინსპექტორები შრომითი ხელშეკრულებების ინსპექტირებას დაიწყებენ და ალბათ ხშირი იქნება შემთხვევა, რომ დასაქმებულს შრომის კოდექსით განსაზღვრულ დღეში 8 საათზე მეტ ხანს უწევს მუშაობა, როგორ მოიქცევა დამსაქმებელი – უბრალოდ, გაზრდის შტატს თუ უკვე მოქმედ თანამშრომლებს შეუმცირებს ხელფასებს, რომ ახალი კადრები დაიმატოს? ამ კითხვაზე ელზა ჯგერენაიას ასეთი პასუხი აქვს: “ცხადია, შეიძლება, მიდგომები სხვადსახვა იყოს, მაგრამ თუ დამსაქმებელს უნდა ათი საათი ამუშაოს, ამისთვის არსებობს ზეგანაკვეთური ნორმა და ეს რეგულირდება შრომის კოდექსით. რაც შეეხება ხელფასების შემცირების საკითხს, თუ ამას მასშტაბური ხასიათი ექნება, არსებობს კოლექტიური დავის ფენომენი რომელსაც ასევე სახელმწიფო პასუხობს და ცდილობს დაეხმაროს დასაქმებულებს შრომითი მედიაცის მექანიზმით“, – აღნიშნა ელზა ჯგერენაიამ. თემაზე საუბრობენ გადაცემის სტუმრები დამსაქმებელთა ასოციაციის გენერალური დირექტორი მიხეილ კორძახია და პროფკავშირის დირექტორის მოადგილე გოჩა ალექსანდრია. გაერთიანებული პროფკავშირების თავმჯდომარე ირაკლი პეტრიაშვილი ისნის რაიონში მაჟორიტარად იყრის კენჭს.
--- 

მედიასაშუალება:  	რეზონანსი

ჯანდაცვაში ტარიფების ზრდას ბოლო არ უჩანს
სამედიცინო დაწესებულებების მიუხედავად, საქართველოში ჯანდაცვის მომსახურება ყოველწლიურად ძვირდება. მატულობს ფასი როგორც ამბულატორიულ გამოკვლევებზე, ასევე ძვირდება ექიმთან ვიზიტიც. გაძვირების ტენდენცია განსაკუთრებით საყოველთაო ჯანდაცვის პროგრამის შემდეგ გახდა თვალში საცემი. სამედიცინო კლინიკების ნაწილი ხედავს, რომ თანხის ნაწილს მაინც სახელმწიფო იხდის და ამით კარგადაც სარგებლობს - პაციენტს დამატებით გამოკვლევებს უნიშნავს და ფულს მისგანაც იღებს.
http://mediamonitoring.ge/mms/includes/image.php?id=3828587&name=09.08.2016+-+%E1%83%A0%E1%83%94%E1%83%96%E1%83%9D%E1%83%9C%E1%83%90%E1%83%9C%E1%83%A1%E1%83%98&p=1&lang=Ge

მთავრობა პენსიონერებს "ცხოვრების გაგრძელებას" სთავაზობს
პენსიონერებსითვის "ღირსეული" სიბერის შესაქმნელად მთავრობამ ახალი პროგრამა მოიფიქრა. "ცხოვრება გრძელდება" - მ ლოზუნგის ფარგლებში მეწარმეებამ პენსინერების დასაქმება უნდა შეძლონ. სახელმწიფო კი მაღ ამისთვის გარკვეულ შეღავათებს ჰპირდება. ჯერჯერობით ამ ინიციატივის უფრო მეტი დეტალი ცნობილი არ არის.
http://mediamonitoring.ge/mms/includes/image.php?id=3828712&name=09.08.2016+-+%E1%83%A0%E1%83%94%E1%83%96%E1%83%9D%E1%83%9C%E1%83%90%E1%83%9C%E1%83%A1%E1%83%98&p=1&lang=Ge

ჩაიშალა თუ არა "ქართული ოცნების" თავდაპირველი რეფორმა?!
"ქრონიკა+"-ში გამოქვეყნებულ მასალებს, რომელიც 2017 წლიდან ქართული კლინიკების ე.წ. დონეებად დაყოფას გულისხმობს, დიდი აჟიოტაჟი მოჰყვა, როგორც ჯანდაცვისა და გარემოს დაცვის სამინისტროების, ისე სადაზღვეო კომპანიების მხრიდან. საქმე ის არის, რომ კლინიკების დონეებად დაყოფა პირდაპირ კავშირშია სადაზღვეო სისტემასთან და, პირველ რიგში, ჯანდაცვის საყოველთაო დაზღვევასთან. როგორც "ქრონიკა+"-ისთვის გახდა ცნობილი, ჯანდაცვის ასყოველთაო დაზღვევა დღეს იმ სქემით ხორციელდება, როგორც თავიდან იყო ჩაფიქრებული და როგორი დანაპირებიც მისცა ხალხს წინასაარჩევნოდ 2012 წელს "ქართულმა ოცნებამ". "ქრონიკა+"-ს ესაუბრება ჯანდაცვის რეფორმის პროგრამის ერთ-ერთი ავტორი, "ჯანდაცვის სისტემის რეფორმისა და მონიტორინგის ცენტრის" დამფუძნებელი - თეა ჩანადირი: -2012 წელს, რეფორმის პროგრამაზე მუშაობის დაწყებისას, მთავარი კითხვა იყო შემდეგი, - სისტემა უნდა შეცვლილიყო თუ არა? ამისთვის კი უნდა მომხდარიყო უკვე არსებული მდგომარეობის, შეძლებისდაგვარად, ვალიდური, ანუ საექსპერტო შეფასება. ზოგადად, ჯანდაცვის სისტემა ხასიათდება ძალიან ბევრი მაჩვენებლით. როდესაც იწყება რეფორმა, იგი ყოველ წელს თუ არა, ყოველ 3-4 წელიწადში ერთხელ მაინც უნდა გადაიხედოს და გადაისინჯოს შედეგებიდან გამომდინარე. მაგრამ საქართველოში არასოდეს დადებულა საკონტროლო შედეგები. იმ მარტივი მიზეზით, რომ არასოდეს დათვლილა, თითოეულ ეტაპზე ჯანდაცვის რეფორმამ რა შედეგი მოიტანა".
http://mediamonitoring.ge/mms/includes/image.php?id=3828781&name=09.08.2016+-+%E1%83%A5%E1%83%A0%E1%83%9D%E1%83%9C%E1%83%98%E1%83%99%E1%83%90%2B&p=1&lang=Ge

უხარისხო წამლები, თაღლითური სქემები და კორუფციის კვლევა
ხშირად გაგვიგონია ისიც, რომ წამალი არის უხარისხო, ფალსიფიცირებული... ეს ამ "მედლის" ახალი, ასევე პრობლემური სახეა. აქედან გამომდინარეც, მკურნალობა არაეფექტურია. ვინ არის ყოველივეზე პასუხისმგებელი და რატომ ხარჯავს მოსახლეობა ფულს იმაში, რაც მის ჯანმრთელობას არ გააუმჯობესებს? რატომ არ სრულდება მედიცინის მთავარი მოთხოვნა საქართველოში - არ ავნო? არაეფექტიანი წამალი ხომ დაავადების გახანგრძლივებისა და გართულებას უწყობს ხელს, რასაც პაციენტი ფატალურობამდე მიჰყავს და ამ დანაშაულის აღსაკვეთად ბრძოლა არ არის მნიშვნელოვანი?! ჯანდაცვის სამინისტროს სამედიცინო რეგულირების სააგენტოს "ქრონიკა+"-ის მიერ მოპოვებულ სკანდალურ დოკუმენტთან დაკავშირებით რამდენიმე კითხვა დავუსვით. გვაინტერესებდა, მათთვის თუ იყო ცნობილი 2015 წელს მომზადებული ამ ანალიზური მომოხილვის შესახებ და როგორ აფასებდნენ მას? ასევე, ანალიზში მოყვანილი სტატისტიკა რამდენად არის იდენტური მათ სტატისტიკასთან? რამდენი პროცენტით არის გაზრდილი ქვეყანაში მედიკამენტებზე ფასები და რატომ? 2007 წლიდან 2015 წლის ოქტომბრის ჩათვლით, წამლის ფალსიფიცირებისა და კონტრაფაქტის რამდენი შემთხვევა გამოვლინდა? დგას თუ არა დღის წესრიგში "სანშაინის აქტის" გაზიარება? საგენტომ ჩვენ მიერ დასმულ რამდენიმე კითხვას იმიტომ არ უპასუხა, რომ, თურმე, მათი პრეროგატივა არ არის.
http://mediamonitoring.ge/mms/includes/image.php?id=3828919&name=09.08.2016+-+%E1%83%A5%E1%83%A0%E1%83%9D%E1%83%9C%E1%83%98%E1%83%99%E1%83%90%2B&p=1&lang=Ge
---
09.08.2016	
მედიასაშუალება: ქრონიკა+
 რა ხდება თბილისის სოციალური მომსახურების ცენტრებში?
"ქრონიკა+"-ის რესპოდენტი, არმაზ ბაკურაძე, ჯანდაცვის მინისტრ დავით სერგეენკოს ღიად მიმართავს და სოციალური მომსახურების სფეროში არსებულ პრობლემენზე ქმედითი რეაგირებისკენ მოუწოდებს. "ქრონიკა+" არმაზ ბაკურაძეს ესაუბრება: "მივმართავ მინისტრს: ბატონო დავით, ამ წერილში აღნიშნული პრობლემა მხოლოდ თქვენი გადასაწყვეტია, ჩვენი ქვეყნის გაჭირვებული მოქალაქეების საკეთილდღეოდ... სოციალური მომსახურების ცენტრებში მოკალათებული ყოფილი "ნაციონალები", თუ მექრთამე "ქართული ოცნების" წევრები, თავიანთი არაკეთილსინდისიერი საქმიქნობით მოსახლეობას ამბოხებენ, რაც "ქართულ ოცნებას" ძვირი დაუჯდება...როგორც პენსიონერსა და მეორე ჯგუფის ინვალიდს თურმე, ერთი ფარატინა ქაღალდი მეკუთვნოდა, რომელიც საჯარო რეესტრის სახლებში არსებული, თეა წულიკიანის მახინჯი კანონების წინააღმდეგ გამომადგებოდა." "ქრონიკა+" სოციალური მომსახურების სააგენტოს საზოგადოებასთან ურთიერთობის სამსახურს დაუკავშირდა.
http://mediamonitoring.ge/mms/includes/image.php?id=3828888&name=09.08.2016+-+%E1%83%A5%E1%83%A0%E1%83%9D%E1%83%9C%E1%83%98%E1%83%99%E1%83%90%2B&p=1&lang=Ge

09.08.2016	
მედიასაშუალება:  ქრონიკა+
კვლევის საგანგაშო შედეგი: "საქართველოში ყოველი მესამე ოჯახს სურსათის საყიდლად საკმარისი თანხა არ გააჩნია!"
როგორია ქართული ოჯახის ყოველდღიური მენიუ? - ამის შესახებ სპეციალისტებმა კვლევა ჩაატარეს და საგანგაშო შედეგები მიიღეს. ორგანიზაცია "ოქსფამმა" რამდენიმე წელია, ევროკავშირის მიერ დაფინანსებული სასურსათო უსაფრთხოების პროექტის დაფინანსება დაიწყო, რომლისთვისაც მთავარია ეროვნული სასურსათო უსაფრთხოების სტრატეგიის შექმნა და მცირე ფერმერების მხარდაჭერა. მადონა კოიძე, "მომხმარებელთა ფედერაციის" ხელმძღვანელი: "საქართველოს სოფლის მეურნეობის სამინისტრო სურსათის უვნებლობის განსასაზღვრ გეგმასა და სტრატეგიას ყოველწლიურად იღებს. ზუსტად იმ გეგმისა და სტრატეგიის მეშვეობით მუშაობს სურსათის ეროვნული სააგენტო კონტროლთან მიმართებით რისკების განსასაზღვრად რეგიონებში, ვეტერინარიაში და ა.შ."
http://mediamonitoring.ge/mms/includes/image.php?id=3829044&name=09.08.2016+-+%E1%83%A5%E1%83%A0%E1%83%9D%E1%83%9C%E1%83%98%E1%83%99%E1%83%90%2B&p=1&lang=Ge 

09.08.2016	
მედიასაშუალება:  ახალი თაობა
"პენსიონერს დასაქმება კი არა, ღირსეული პენსია სჭირდება"
http://mediamonitoring.ge/mms/includes/image.php?id=3828904&name=09.08.2016+-+%E1%83%90%E1%83%AE%E1%83%90%E1%83%9A%E1%83%98+%E1%83%97%E1%83%90%E1%83%9D%E1%83%91%E1%83%90&p=1&lang=Ge 

